
കുടുംബശ്രീ ദേശീയ സരസ് മേള പതിനൊന്നാം ദിനം
സരസ് മേളയെ ഹരിതമേളയാക്കി കുടുംബശ്രീ ഹരിത കർമ്മസേന.

ചെങ്ങന്നൂർ: ചെങ്ങന്നൂരിൻ്റെ  പെരുമ  ഉയർത്തിയ ദേശീയ സരസ് മേള   ഹരിത മേളയാക്കി കുടുംബശ്രീയുടെ ഹരിത കർമ്മസേന. ആലപ്പുഴ ജില്ലയിലെ 10 പഞ്ചായത്തുകളിൽ നിന്നും ഒരു നഗരസഭയിൽ നിന്നുമായി 311 ഹരിത കർമ്മ സേന അംഗങ്ങളാണ് ഈ ദൗത്യത്തിൽ പങ്കാളിത്തം വഹിക്കുന്നത്.

ഹരിത ചട്ടം നിർബന്ധമാക്കിയ സരസ് മേളയുടെ  തുടക്കം മുതൽ നടത്തിയ ശുചീകരണ പ്രവർത്തനങ്ങളിൽ ഈ      
പെൺ കൂട്ടായ്മ പുലർത്തിയ വിട്ടുവീഴ്ചയില്ലാത്ത പ്രവർത്തനങ്ങളും  അർപ്പണ മനോഭവവും ആണ്  ഇതിനകം ലക്ഷക്കണക്കിന് ആളുകൾ സന്ദർശിച്ച മേളയെ ശുചിത്വ പൂർണമാക്കുന്നത്.

പതിമൂന്ന് ഏക്കറിൽ വ്യാപിച്ചു കിടക്കുന്ന ഗ്രൗണ്ടിൽ   ഒരു ദിവസം  60  പേർക്കാണ്  ശുചീകരണ ചുമതല. ഇവർ  ഗ്രൗണ്ടിൽ
12 സ്ഥലങ്ങളിലായി   രാവിലെ 9 മുതൽ രാത്രി 9 വരെ  ശുചീകരണം നടത്തുന്നു. ഉൽപന്ന പ്രദർശന വിപണന സ്റ്റാൾ, ഫുഡ് കോർട്ട്, അമ്യൂസ്മെൻ്റ് പാർക്ക്, ഫ്ലവർ ഷോ , സെമിനാർ വേദി, പ്രധാന വേദി ഉൾപ്പെടെ കലാപരിപാടികൾ അരങ്ങേറുന്ന വേദി എന്നിവിടങ്ങളിലെല്ലാം ഇവരുടെ കണ്ണും കൈയ്യുമെത്തും.

ഹരിത ചട്ടം പാലിക്കുന്നത്തിൻ്റെ ഭാഗമായി ഓലകൊണ്ട് നിർമ്മിച്ച വേസ്റ്റ് കൊട്ടകളാണ് മാലിന്യശേഖരണത്തിനായി ഉപയോഗിക്കുന്നത്.  ഓരോ ദിവസവും ഹരിത കർമ്മ സേന നടത്തുന്ന ശുചീകരണ പ്രവർത്തനങ്ങൾ പ്രത്യേകമായി വിലയിരുതുന്നുമുണ്ട്.  

നഗരസഭയിലെ ഹരിത കർമ്മ സേന കൺസോർഷ്യം ലീഡറായ    പൊന്നമ്മയാണ്  ഹരിത കർമ്മ സേന അംഗങ്ങളുടെ പ്രവർത്തനങ്ങൾക്ക് നേതൃത്വം നൽകുന്നത്.

പബ്ളിക്  റിലേഷൻസ് ഓഫീസർ

